
‭हिन्दू  धर्म में अनेक त्योहर उत्सव होते है। त्योहार उत्सव तो प्रत्येक धर्म में होते है धर्म की जान होते है परन्तु सबसे‬
‭अधिक त्योहारों की संख्या हिन्दू  धर्म में होती है। जनवरी से लेकर दिसंबर तक कोई न कोई त्योहार, पर्व, उत्सव‬
‭मनाया ही जाता है। हिन्दू  धर्म में त्योहारों का आरंभ जनवरी महीने से पड़ने वाले मकर संक्रांति नाम के  त्यौहार से‬
‭होता है।‬

‭मकर संक्रांति के  त्योहार को सम्पूर्ण भारत में अलग अलग नामो तथा रीति रिवाज पूर्ण उल्लास के  साथ मनाया जाता‬
‭है। मकर संक्रांति का पर्व प्रत्येक वर्ष जनवरी महीने की 14 या 15 तारीख को मनाया जाता है। यह त्योहार हिन्दू ‬
‭समुदाय का महत्वपूर्ण त्योहार होता है। हिन्दुओ के  पर्व का आरंभ ही मकर संक्रांति के  साथ होता है।‬

‭इसे हिन्दू  धर्म में बहुत शुभ अवसर माना जाता है। सूर्यदेव के  मकर राशि में संक्रमण करने से ही मकर संक्रांति पर्व‬
‭मनाया जाता है। मकर संक्रांति के  शुभ योग में स्नान और दान का अपना अलग ही महत्व है। इस दिन गंगा इत्यादि‬
‭नदियों के  पवित्र जल में स्नान और यथाशक्ति दान देने से व्यक्ति के  जीवन में सुख समृद्धि का आगमन होता है।‬

‭यह पर्व भारत के  अनेक भागो में अनेक नाम से प्रचलित है यथा तमिलनाडु  में मकर संक्रांति को पोंगल नाम से जाना‬
‭जाता है। आसाम में इसे माघ विहू कहते है गुजरात में मकर संक्रांति का पर्व उत्तरायण नाम से प्रसिद्ध है तो पंजाब‬
‭और हरियाणा में मकर संक्रांति का पर्व माघो के  रूप में मनाया जाता है।‬

‭वही उत्तर प्रदेश और बिहार में इस पर्व को खिचड़ी नामक उत्सव के  साथ पूर्ण उत्साह से मनाने का रिवाज है। इस‬
‭पावन पर्व पर तिल और गुड़ के  दान का बहुत महत्व है। महाराष्ट्र  और कर्नाटक क्षेत्र के  लोग मिठाइयों के  साथ ही‬
‭तिलगुड़ के  बने लड्डुओं को बांटते है तथा भारत के  कई क्षेत्रो में मकर संक्रांति के  अवसर पर पतंग उड़ाने का‬
‭रिवाज है।‬



‭मकर संक्रांति के  पर्व के  बाद से ही सूर्य की चाल में परिवर्तन होने  शीतऋतु की समाप्ति का सूचक होता है। मकर‬
‭संक्रांति पर्व के  बाद से ही बसंतोत्सव की तैयारी होने लगती है तथा शनैः  शनैः  मौसम में उष्णता का आभास होने‬
‭लगता है। प्रचलित प्रथाओं के  अनुसार मकर संक्रांति के  अवसर पर अन्न दान, मिष्ठान्न का दान किया जाता है।‬

‭मकर संक्रांति के  उत्सव में टिल गुड़ की बनी वस्तुओ की भरमार रहती है जिसे प्रायः  सभी लोग अपने परिवार और‬
‭दोस्तों के  साथ खाते खिलाते है। मकर संक्रांति पर्व मनाने के  पीछे  अनेक मान्यताये जुडी है। प्रथम उल्लेख के ‬
‭अनुसार देवासुर संग्राम जो एक हजार वर्ष की अवधि से देवताओ और दैत्यों के  बीच में चल रहा था।‬

‭उस युद्ध को देवता श्रेष्ठ हरिनारायण ने समाप्त करने की घोषणा कर दिया था। उस दिन मकर संक्रांति का दिन था‬
‭जो एक उत्सव के  रूप में मनाया जाने लगा। मकर संक्रांति के  दू सरा तथ्य महाभारत काल में पितामह भीष्म से जुड़ा‬
‭हुआ है। भीष्म पितामह को अपने पिता से इच्छा मृत्यु का वरदान मिला था।‬

‭सूर्य के  उत्तरायण होने पर ही गंगा पुत्र भीष्म ने अपने प्राण त्यागे थे तथा सूर्य के  उत्तरायण होने पर ही मकर संक्रांति‬
‭का पर्व मनाया जाता है। खगोलीय घटनाओ के  अनुसार भी मकर संक्रांति का महत्व है। सूर्य के  दक्षिणायन से‬
‭उत्तरायण होने पर शीतऋतु क्षीण होने लगती है तथा उत्तरायण को देवताओ का दिन माना जाता है और दक्षिणायन‬
‭देवताओ की रात्रि होती है।‬



‭ऐसा माना जाता है कि किए गए यज्ञ में हवि (हव्य) को ग्रहण करने के  लिए धरती पर देवताओ का विचरण होता है।‬
‭सनातन धर्म की प्रथा के  अनुसार उत्तरायण होने पर सूर्य मकर संक्रांति के  दिन अपने पुत्र शनिदेव से मिलने स्वयं‬
‭उनके  घर जाते है। शनि के  घर पहुंचने पर उनका नकारात्मक प्रभाव क्षीण हो जाता है।‬

‭सूर्य के  समक्ष किसी प्रकार की नकारात्मकता का टिकना संभव ही नहीं  है अतः  मकर संक्रांति के  पावन पर्व पर दान‬
‭पुण्य का महत्व बढ़ जाता है जो मकर संक्रांति की महत्ता को रेखांकित करता है। मकर संक्रांति का पौराणिक महत्व‬
‭है इस दिन देवसरिता गंगा का अवतरण पृथ्वी पर हुआ था।‬

‭देवसरिता गंगा विष्णु के  चरणों से निकलकर महाराज सगर के  पुत्रो का उद्धार करने के  लिए भगीरथ के  साथ कपिल‬
‭मुनि के  आश्रम में आयी थी अतः  मकर संक्रांति के  पावन अवसर पर गंगा सागर कपिल मुनि के  आश्रम पर विशाल‬
‭मेला का आयोजन होता है जिसमे बहुत दू र दू र से लोगो का आगमन होता है।‬

‭मकर संक्रांति के  दिन सूर्योदय से पहले स्नान करने का बहुत महत्व है जिससे बहुत पुण्य मिलता है। मकर संक्रांति‬
‭के  पावन पर्व पर प्रयागराज के  संगम तट पर स्नान करने से मोक्ष की प्राप्ति होती है। इस दिन गंगा सागर के  स्नान के ‬
‭साथ ही पौराणिक नगरी प्रयागराज में त्रिवेणी के  संगम में स्नान करने के  लिए जन समुदाय का सागर एकत्रित हो‬
‭जाता है।‬

‭उत्तरायण और मकर संक्रांति के  दिन किसी भी नदी तीर्थ तथा समुद्र में दान स्नान के  साथ मुक्ति प्राप्ति संभव बताई‬
‭गयी है। पौराणिक तथा आध्यात्मिक दृष्टि से भी मकर संक्रांति को बहुत शुभ माना जाता है। मकर संक्रांति के  दिन‬
‭सूर्य उपासना करके  लोग सूर्यदेव से मंगल कामना की याचना करते है तथा यथाशक्ति दान देते है।‬



‭सम्पूर्ण देश में मकर संक्रांति के  त्योहार के  अलग अलग रूपों में सूर्य की उपासना की प्रधानता होती है तथा हर्ष और‬
‭उल्लास के  साथ यह त्योहार मनाया जाता है।‬


